
Efni: Lýsing fyrir breytingu á aðalskipulagi vegna nýs verslunar- og 
þjónustusvæðis Oddsparts Loka í Þykkvabæ og gerð nýs deiliskipulags.

Rangárþing ytra hefur, með erindi dags. 11. júlí 2024 óskað umsagnar Skipulagsstofnunar um 
lýsingu, dags. 18. júní 2024 vegna breytingar á aðalskipulagi sbr. 1. mgr. 30. gr. skipulagslaga og 
tillögu að deiliskipulagi sbr. 1. mgr. 40. gr. sömu laga. 

Viðfangsefni fyrirhugaðrar skipulagstillögu er að marka stefnu fyrir 6,7 ha svæði sem skilgreint er 
sem landbúnaðarsvæði og er að hluta til innan þéttbýlismarka Þykkvabæjar. Fyrirhugað er að 
svæðið verði skilgreint sem verslunar- og þjónustusvæði. Á svæðinu er veitingastaður og tvö 
kúluhús til útleigu. Gert er ráð fyrir stækkun núverandi húsnæðis, allt að 15 nýjum kúluhúsum og 2 
þjónustuhús auk 5 útleiguhúsum. 

Skipulagsstofnun hefur farið yfir framlögð gögn og telur lýsinguna veita góða mynd af viðfangsefni 
skipulagsbreytingarinnar en bendir á eftirfarandi atriði fyrir mótun tillögu: 

Valkostir

Gera þarf grein fyrir valkostum sem koma til greina fyrir staðarsetningu og umfang fyrirhugaðrar 
uppbyggingar, m.a. með það að markmiði að raska sem minnstum hluta landbúnaðarlands og að 
beina uppbyggingu innan skilgreinds þéttbýlis. 

Stafrænt aðalskipulag og stafræn afmörkun deiliskipulags
Minnt er á að þegar aðalskipulagstillaga verður sett fram í Skipulagsgátt til athugunar fyrir 
auglýsingu sbr. 3. mgr. 30. gr. skipulagslaga þarf að skila inn aðalskipulagsgögnum á stafrænu formi 
auk hefðbundinna skipulagsgagna. 

Minnt er á að þegar deiliskipulagstillaga verður lögð fram í Skipulagsgátt til athugunar eftir 
auglýsingu þarf að fylgja afmörkun deiliskipulagsins á stafrænu formi fyrir birtingu í Skipulagsvefsjá. 

Kynning og samráð
Bent er á að kynna fyrirhugaða breytingu sérstaklega fyrir hagsmunaaðilum í grennd við 
skipulagssvæðið.

Annað
Gera þarf grein fyrir áætluðum gestafjölda og heildarfjölda gistirúma innan svæðis.

Að lokum bendir stofnunin á að Landsskipulagsstefna er ekki lengur tillaga að þingsályktun þar sem 
hún hefur tekið gildi. 

